6-րդ շաբաթ
Ամսաթիվ՝  —————————
Կրթական հարթակ՝		6-րդ
ՈՒսուցիչ՝  				—————————————————
Դասագիրք՝				«Մայրենի 5», Դավիթ Գյուրջինյան

Նախորդ դասի կրկնողություն
1. Պատասխանել հետևյալ քերականական հարցերին․
· Որոնք են ա, ի, ու ձայնավորների ուղղագրության ու ուղղախոսության կանոնները։
· Որո՞նք են Է-Ե ձայնավորների ուղղագրության և ուղղախոսության առանձնահատկությունները։

2. Վերհիշել հետևյալ բառերի բացատրությունները՝
· Ձրիակեր 			————————————————
· պարապ-սարապ	————————————————
· մարգարիտ 		————————————————
· քարայր 			————————————————
· ծլկել 				————————————————

3. Վերհիշել հետևյալ բառերի հոմանիշները՝
· Հերիք 		————————————————
· Քարայր 		———————————————— 
· Ահ 			———————————————— 
· Սար 			————————————————
· Հովիվ 		————————————————

4. Վերհիշել հետևյալ բառերի հականիշները՝
· Հարուստ 		———————————————— 
· Հիվանդանալ 	————————————————
· Ձրիակեր 		————————————————
· Գտնել		———————————————— 
· Կառուցել 		————————————————
5. Վերհիշել հետևյալ արտահայտությունների իմաստը՝
· Հայհայը գնացել, վայվայն է մնացել 
· Գլուխը պահել 
· Չուտես, չխմես, դրանց մտիկ անես 
· Մեծ կտոր ականջը թողնել 
· Ուրիշի համար փոս փորողը ինքը կընկնի փոսը 

6. Վերհիշել հետևյալ դարձվածների նշանակությունները՝
· Լեղաճաք լինել - Վախենալ
· աշխարհով մեկ լինել – շատ ուրախանալ
· ականջ դնել - լսել
· սիրտը հովանալ  - հանգստանալ

Նոր դաս
1. Աշխատանքային տետրում արտագրիր և սովորիր հետ հետևյալ բառերի բացատրությունները․
· Ունևոր – հարուստ մարդ
· Խրճիթ – փոքրիկ, աղքատիկ տնակ
· Կճուճ – կավե աման, անոթ
· Սողնակ – քաշովի կողպեք
· Համակրել – դուրը գալ

2. Աշխատանքային տետրում արտագրիր և սովորիր հետևյալ բառերի հոմանիշները․
· Գլխի ընկնել - հասկանալ
· Անմիջապես – անհապաղ
· Սպիտակ - ճերմակ
· Զարմանալ - ապշել
· Շոյել – փայփայել

3. Աշխատանքային տետրում արտագրիր և սովորիր հետ հետևյալ բառերի հականիշները․
· Պինդ  - թույլ
· Համեղ - անհամ
· Իջնել - բարձրանալ
· Ողբալ - ուրախանալ
· Որոնել - գտնել

Մշակույթ – Սուրբ Թարգմանչաց տոն
[bookmark: _Hlk114949913][bookmark: _Hlk116597668]Սուրբ Թարգմանչաց տոն (ամբողջական անվանումը՝ Սրբոց թարգմանչաց վարդապետացն մերոց), հայ ժողովրդի ազգային-եկեղեցական տոներից է, նշվում է Սուրբ Խաչի տոնի չորրորդ կիրակիին հաջորդող [image: ]շաբաթ օրը։ Խորհրդանշում է հայոց գրերի գյուտը, Աստվածաշնչի հայերեն առաջին թարգմանությունը, թարգմանչաց շարժումն ու հայ դպրության սկիզբը։ 
Հայ առաքելական եկեղեցին «Սրբոց թարգմանչաց վարդապետացն մերոց» անվան ներքո տոնում է վեց թարգմանիչների՝ Մեսրոպ Մաշտոցի, նրա ավագ ու կրտսեր աշակերտների՝ Եղիշեի, Մովսես Խորենացու, Դավիթ Անհաղթի, ինչպես նաև Գրիգոր Նարեկացու և Ներսես Շնորհալու հիշատակը։
Հայերեն առաջին թարգմանական գրականությունը եղել է Աստվածաշունչը։ Ֆրանսիացի գիտնական Լա Կրոզը այն անվանել է «Թագուհի թարգմանչաց»։ Թարգմանիչներն Աստվածաշունչը թարգմանում էին լրացումներով, ինչպես նաև տարբեր թարգմանված եզրերի ներմուծմամբ։ Թարգմանության մի մասը կատարվել է ասորերենից, իսկ մյուս մասը՝ հունարենից։ 

Հարցեր նյութի վերաբերյալ՝
· [bookmark: _Hlk116589944]Ե՞րբ է Հայ Առաքելական Սուրբ Եկեղեցին տոնում Սուրբ Թարգմանչաց տոնը։
· Ու՞մ են հիշատակում տոնի ընթացքում։
· Ինչու՞ են նշված անձինք կոչվում «թարգմանիչներ»։
· Ո՞րն է եղել կարևորագույն թարգմանությունը հայ թարգմանչության պատմության մեջ և ինչպե՞ս են կոչել այն։
· Ո՞ր լեզուներից է հայերեն թարգմանվել Աստվածաշունչը։

Քերականություն  -  Օ-Ո ձայնավորների ուղղագրությունն ու ուղղախոսությունը (էջ 34-35)
· Բառասկզբի Օ հնչյունը գրվում է Օ տառով։ Օրինակ՝ օրոր, օր, օգնել և այլն։
· Բացառություն են կազմում ով-ովքեր բառերը, երբ բառասկզբում արտասանում ենք Օ, գրում ենք Ո։
· Բառամիջում Օ գրվում է այն դեպքում, երբ Օ-ն արմատի սկզբնատառն է։ Օրինակ՝ կեսօր, անօգնական, տնօրեն և այլն։
· Մյուս բոլոր դեպքերում բառամիջում լսվում է Օ, գրվում է Ո։ Օրինակ՝ ցորեն, ձկնորս, երեկո, ամանորյա և այլն։
· Բառասկզբում գրվում է Ո, երբ լսվում է ՎՕ։ Օրինակ՝ ոսկի, որակ, որոշել և այլն։
· Բաղաձայնից հետո Ո տառը արտասանվում է Օ։ Օրինակ՝ անորակ, ութոտնուկ և այլն։
· Բառամիջում ձայնավորից հետո գրվող Ո-ն արտասանվում է ՎՕ։ Օրինակ՝ հնաոճ․ բազմաոստ և այլն։

Պատասխանել հետևյալ հարցերին՝
· Որո՞նք են Օ-Ո ձայնավորների ուղղագրության և ուղղախոսության առանձնահատկությունները։
[bookmark: _Hlk140501229]Հանձնարարություններ
· Կատարել Դասագրքից՝ էջ 36-ի վարժություն 3, 4։ 

Տնային հանձնարարություններ
Գրականություն - Մուրացկանը և հարուստը /էջ 30/ ։ 
1. Հեքիաթը բաժանիր մասերի և քո բառերով պատմիր այդ հատվածների բովանդակությունը:
2. Քո կարծիքով ինչի՞ համար է փողը։
3. Ինչու՞ էր մուրացկանը հավաքում դրամները, իսկ ինքն ապրում փալասների մեջ։
4. Ո՞ր հերոսին ես համակրում։ Ինչու՞։
5. Համամի՞տ ես թագավորի վճռի հետ։ Եթե դու թագավոր լինեիր, ի՞նչ կանեիր։

Քերականություն և բառագիտություն
Ձայնավորների ուղղագրությունը /էջ 34-35/: 
· Սովորել աշխատանքային փաթեթում ներառված՝ ձայնավորների ուղղագրությանը նվիրված դասանյութը, կարողանալ բացատրել և բերել օրինակներ։
· Կատարել աշխատանքային փաթեթի հանձնարարությունները։

Մշակույթ – Սուրբ Թարգմանչաց տոն
· Աշխատանքային փաթեթում Թարգմանչաց տոնին նվիրված դասանյութը վարժ կարդալ և բովանդակությունը սեփական խոսքերով վերարտադրել։
· Պատասխանել դասավերջյան հարցերին։

